ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _GoBack]Հաշվի առնելով, որ Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացված ՀՀ Կոտայքի մարզ, համայնք Քանաքեռավան 30-րդ թաղամաս թիվ 1 հասցեում գտնվող 31.8 քառ. մետր մակերեսով ՕԿՋ (օրվա կարգավորիչ ջրամբար), 7.5 քառ. մետր մակերեսով չոր խուցը, 30.2 քառ. մետր մակերեսով ՕԿՋ և դրանց զբաղեցրած, օգտագործման ու սպասարկման համար հատկացված 0.04266 հա հողամասը Ջրային կոմիտեի կողմից չի օգտագործվում,  անշարժ գույքի արդյունավետ կառավարման նպատակով Պետական գույքի կառավարման կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Կոտայքի մարզ, համայնք Քանաքեռավան 30-րդ թաղամաս թիվ 1 հասցեում գտնվող 31.8 քառ. մետր մակերեսով ՕԿՋ (օրվա կարգավորիչ ջրամբար), 7.5 քառ. մետր մակերեսով չոր խուցը, 30.2 քառ. մետր մակերեսով ՕԿՋ և դրանց զբաղեցրած, օգտագործման ու սպասարկման համար հատկացված 0.04266 հա հողամասը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեից և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին: Միաժամանակ անշարժ գույքի հետագա տնօրինման նպատակով անհրաժեշտություն է առաջացել նաև Նախագծում նախատեսել հողամասի նպատակային և գործառնական նշանակությունները փոխելու դրույթ։
 «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 3.3 և 6.7 կետերով սահմանված համապատասխանաբար Ջրային տնտեսության արդյունավետ կառավարմանը և Պետական գույքի արդյունավետ կառավարմանը միտված դրույթներից. մասնավորապես՝ Կառավարության գործունեության հիմքում դրված է ջրային համակարգերի արդիականացման և ներդրումների ներգրավման ապահովումը, ոլորտի կազմակերպությունների գործունեության և պետական սեփականություն հանդիսացող ջրային համակարգերի կառավարման արդյունավետության բարձրացումը: Բարենպաստ ներդրումային միջավայրի ձևավորման և ներդրումներ ներգրավելու նպատակով առանձնացվելու է ներկայում օգտագործվող կամ ոչ արդյունավետ օգտագործվող՝ համեմատաբար բարձր իրացվելիություն ունեցող պետական անշարժ գույքը և վաճառքի կազմակերպման միջոցով իրականացվելու են սոցիալ-տնտեսական նշանակության ներդրումային խոշոր ծրագրեր:
